
Urgull mendiak zerbitzu sare berritua izango du

Berritzea Contrucciones Moyua enpresak egingo du, lau hilabete eta erdian.

Tokiko  Gobernu  batzordeak  onartu  du  Construcciones  Moyua  enpresari  esleitzea
Urgull  mendiko zerbitzuak berritzeko proiektua.  Proiektu honi  esker,  zerbitzu-sareak
berrituko dira,  besteak beste,  mendiaren hornidura-sarea,  Motako gazteluan uraren
presio handiagoa emateko eta, hartara, jendearentzako komunak irekitzeko.

Halaber,  saneamendu-sare  bat  jarriko  da,  parkeko  eraikinik  bisitatuenen  hartuneak
bilduko dituena, hala nola La Mota gaztelua, Natur Txokoa eraikina eta taberna, eta
hiriko  egungo  saneamendu-sarera  konektatuko  ditu,  sare  hori  ez  izateak  eragiten
dituen ingurumen-arazoak konpontzeko.

Gainera,  gazteluko  argindarraren  potentzia  berritu  eta  handitu  egingo  da,  Hiriko
Museoan aire girotuaren sistema instalatu ahal izateko, bai eta argiteria publikoaren
eta apaingarrien  sarea berritu  eta handitu ere,  Urgulleko  harresiak  berreskuratzeko
lanak egiten diren eremuetan.

Beste jarduketetako bat berez garbitzen den komuna jartzea da iturriaren inguruan,
parkeko erabiltzaile guztiei zerbitzu publikoa eman ahal izateko.

Proiektuak 838.071 euroko aurrekontua du, eta lau hilabete eta erdian egin beharko
da.

Udal etxebizitza tasatuak Intxaurrondo Berrin
Tokiko Gobernu Batzordeak erabaki du erregimen orokorreko udal etxebizitza tasatuen
behin-behineko  sailkapena  ematea Intxaurrondo  Berriko  “Pilar  Klinika”  azpieremuko
lurzatietako bati, Donostisukia enpresak garatu behar duenari. Sailkapen horri esker,
Udalaren 14 etxebizitza tasatu eraikiko dira, dagozkien garaje eta trastelekuekin.

Pilar Klinika antzinako kokalekuak bi lurzati ditu, eta horietan etxebizitza libreen bloke
bat eta etxebizitza tasatuen eta babes ofizialeko etxebizitzen beste bloke bat eraikitzea
aurreikusten da. Azken bloke horrek bi  etxebizitza motak banatuko dituzten bi  atari
izanen ditu.

Haurtxokoak eta gaztelekuak
Tokiko Gobernu Batzordeak onartu du Aiete, Altza, Amara, Antigua, Bidebieta, Egia,
Gros,  Intxaurrondo,  Martutene  eta  Etxarriene  udalerrietako  Haurtxokoen  eta
Gaztelekuen  zerbitzuak  presaz  emateko  espedientea.  Zerbitzu  horiek  haurrak  eta
nerabeak hartzen dituzte, eta haien bizi-kalitatea hobetu nahi dute.

Prozeduraren presaren arrazoia da ezin izan zela jarraitu zerbitzuaren lizitazio berria
izapidetzen,  alarma-egoeraren  deklarazioren  ondorioz,  egoera  horretan  kontratua
etetea erabaki baitzen. Beste arrazoia zerbitzua irailean hasi behar dela da.



Kontratazio  espediente  honen  hasierako  aurrekontua  1.063.505  eurokoa  da  10
hilabeterako (2020ko irailaren 1etik 2021eko ekainaren 30era arte), eta bi luzapen izan
ditzake.

Galtzada konpontzea Igeldon
Tokiko  Gobernu  Batzordea  onartu  du  Igeldo  auzoko  Agiti,  Marabieta  eta  Arritxulo
bideetan  galtzadako  zoladurak  konpontzeko  obren  proiektua.  Proiektuak  78.928
euroko aurrekontua du eta 3 hilabeteko epean gauzatzea aurreikusten da.

Euskara Zerbitzuaren dirulaguntzak
Tokiko  Gobernu  Batzordeak  onartu  ditu  Donostiako  euskaltegi  homologatuen  xede
berezietarako  dirulaguntzak  emateko  oinarriak.  Laguntza  hauetarako  aurrekontua
37.804 eurokoa da.

Helburua  da  euskalduntze-alfabetatze  arruntera  ikasleak  erakartzeko  ahaleginarekin
batera,  lehentasunezkoa  izatea  gizarte  esparru  guztietara  zuzendutako  ikastaro
laburragoak  sustatzea:  gurasoentzako,  aitona-amonentzako,  ostalarientzako  edo
merkatarientzako ikastaroak, besteak beste. 

Gainera,  Tokiko  Gobernu  Batzordeak  onartu  ditu  Donostian  erroldatuta  dauden
langabeentzako  euskara  ikastaroak  antolatzeko  euskaltegiei  dirulaguntzak  emateko
oinarriak. Laguntza horietarako 34.200 euro erabiliko dira.

Laguntza hauek arautzen dituzten oinarrien arabera, 18 urtetik gorako Donostiako 
langabetuek izango dute aukera ikastaro hauetan parte hartzeko. Helburua da hamar 
ikastalde antolatu eta diruz laguntzea, gutxi gorabehera, 100-120 langabetu 
eskolatzeko. 


